
Anotatsiya. Ushbu maqolada Fargʻona viloyatining tuproq iqlim sharoitlaridan kelib 

chiqqan holda tok kasalliklari va zararkunandalariga qarshi kurashishning ilgʻor usullaridan 

foydalanish koʻrsatilgan. “Soxta un shudring” kasaligini kelib chiqishini oʻrganish va unga 

qarshi kurashishda foydalaniladigan usullar yoritib berilgan.  

Bundan tashqari Oʻzbekistonda mavjud uzum navlarining foydalanish usuli  va mazkur 

navlarning kelib chiqishi va iqlimlashtirilishi haqida ham ma’lumotlar keltrib otilgan. 

Kalit sozlar: xoʻraki uzum, iqlimlashtrish, tezpishar,  oʻrtapishar, chillaki, bordo suyuqligi, 

mildyu, un shudring. 

FIGHT AGAINST GRAPE DISEASES IN FERGANA  

REGION 

Abstract. This article shows the use of advanced methods for combating diseases and pests 

of grapes, taking into account the soil and climatic conditions of the Fergana region. The study 

of the origin of the disease "downy mildew" and methods of dealing with it are substantiated. 

In addition, information is also provided on the method of using grape varieties available 

in Uzbekistan, the origin and acclimatization of these varieties. 

Key words: horaki grapes, acclimatization, tezpishar, ordapishar, chillaki, Bordeaux 

liquid, powdery mildew, powdery mildew. 

БОРЬБА С БОЛЕЗНЯМИ ВИНОГРАДОВ В ФЕРГАНСКОЙ ОБЛАСТИ 

Аннотация. В данной статье показано применение передовых методов борьбы с 

болезнями и вредителями винограда с учетом почвенно-климатических условий 

Ферганской области. Обосновано изучение происхождения болезни «ложная мучная 

роса» и методы борьбы с ней. 

Кроме того, также приводится информация о способе использования имеющихся в 

Узбекистане сортов винограда, происхождении и акклиматизации этих сортов. 

Ключевые слова: виноград хораки, акклиматизация, тезпишар, ордапишар, чиллаки, 

бордосская жидкость, мучнистая роса, мучная роса. 

 

KIRISH 

Ma‟lumki Farg„ona viloyati o„zining iqlim sharoitlari bilan boshqa viloyatlardan ajralib 

turadi. Xususan yozi quruq va issiq yog„ingarchilik bo„lmaydi, qishi sovuqligi bilan ajralib 

turadi. Yuqorida aytib o„tilgan sharoitlarda garchi o„simlik zararkunandalarining ko„payishi va 

rivojlanishi uchun sharoitlar kam darajada bo„lishiga qaramasdan uzumchilikka katta zarar 

keltiradigan zamburug„li va bakteriyali kasalliklar uchrab bog„dorchilikka katta zarar yetkazadi. 

Vatanimizda uzumchilikning quyidagi asosiy yo„nalishlari rivojlangan  

1. Xoʻraki uzum yetishtirish 

2. Mayiz quritish 

3. Texnik maqsadlarda uzum yetishtirish (konserva mahsulotlari, sharbatlar, konsentratlar 

tayyorlash) 

4. Vinochilik (xom ashyo tayyorlash) sohalari mavjud. Uzumchilik sohasi qadimdan 

mavjud bo„lib, vaqtlar orasida unga ko„pchilik e‟tibor qaratmay qo„ydi XV asrga kelib qayta 

rivojlana boshladi. Shu o„rinda aytish kerakki Rossiya bog„dorchilik akademiyasining Turkiston 

bo„limi tomonidan mahalliy navlarni ko„pytrish va boshqa hududlardan keltirilgan navlarni 

iqlimlashtrish va kasalliklarga qarshi chidamliligini oshirish borasidagi selleksiya ishlari 

diqqatga sazovordir [1,2,3,4]. 

Bu sohadagi ilmiy tadqiqot va amaliyot ishlari 1948 yilda tashkil etilgan hozirgi 

bogʻdorchilik, uzumchilik va vinochilik institutida olib borildi va Uning nazariy va amaliy 

masalalari, kishmish navlarining hosildorligi hamda gʻujum koʻrinishi sifatini oshirishda 

oʻstiruvchi moddalar taʼsiri (mas, gibberellin) oʻrganildi, tog„ va togʻ oldi shagʻalli yerlarda, 

Mirzachoʻl va Fargʻona vodiysida uzumzorlar barpo qilish uslubi ishlab chiqildi. Int.ning 

Samarqand filialida 100 ga maydonda uzumning 105 navi oʻstiriladigan tajriba maydoni tashkil 

qilindi, Oʻzbekistonda ekiladigan toklarning botanik kolleksiyasi yaratildi [5,6]. 

TADQIQOT MATERIALLARI VA METODOLOGIYASI: 

Bogʻdorchilik, uzumchilik va vinochilik ilmiy tadqiqot institutida hamda uning 

viloyatlardagi filiallarida, butun ittifoq oʻsimlikshunoslik instituti Oʻrta Osiyo filialida uzumning 

Oʻzbekiston muskati, Gʻalaba, Oktyabr, VIR1, Xishrov kishmishi, Samarkand kishmishi, 

Joʻrauzum, Tarnoye, Rizamat va oʻnlab navlari yaratildi. Bu ishlarda akad. M.Mirzayev, 

A.M.Negrul, M.S.Juravel, A.V.Ribakov, V.I.Gorbach, Yu.M.Javakyans va boshqa uzumshunos 

olimlarning, R.Musamuhamedov kabi xalq seleksionerlarining hissasi katta boʻldi. 

Hozirgi Oʻzbekiston 120 ming ga tokzor mavjud. Uning 70% dan koʻprogʻi Samarqand, 

Surxondaryo, Toshkent, Xorazm, Buxoro viloyatlarida joylashgan. Hosil beradiganlari 98.8 

ming ga, oʻrtacha hosildorligi 63.1 s/g (2003). Respublikada uzum maydonlarini kengaytirish, 

hosildorligini oshirish, jahon bozori talablariga javob beradigan mahsulotlar yetishtirishga 

eʼtibor berilmoqda. Uzumchilik yoʻnalishida juda koʻp fermer xoʻjaliklari faoliyat koʻrsatadi. Bu 

yoʻnalishda "Oʻzmevasabzavotuzumsanoat" xolding kompaniyasi, "Meva sabzavot" uyushmasi 

kabi soha tashkilotlari katta ishlarni amalga oshirmoqdalar . 

Tok (uzum) ning biologik xususiyatlari tok ildiz sistemasi baquvvat 7 m gacha chuqurlikka 

yetadi, O„rtacha hosilga kirish muddati 2-3 yil, tanasi liana holatida o„sadi, mevasi rezavor suvli, 

tog„ yon bag„irlarida 300 mm dan kam yog„in yog„adigan joylarda sug„orib yetishtiriladi. Tok 21 

asr boshlarida davlat restriga kiritilgan va yurtimizda 250 ga yaqin turi mavjud. Hosilining pishib 

yetilish muddatiga ko„ra quydagi guruhlarga bo„linadi [7,8,9] 

1. Tezpishar-120-130 kun  

2. O„rtapishar -135-14 kun  

3. Kechpishar 150-170 kun 

 Ko„paytirish asosan parxesh, qalamchalar orqali va payvan qilib ko„paytiriladi. Sun‟iy 

changlanish ko„proq charos va nimrang kabi navlarida yaxshi samara beradi. Bir yilda 5-6 marta 

sug„oriladi [10,11]. 

TADQIQOT NATIJALARI: 

Uzumchilikka katta zarar keltiradigan kasalliklardan biri bu “Soxta un shudring ya‟ni 

“Mildyu” hisoblanadi. Bu kasallik O„zbekistonga nisbatan yangi kirib kelgan kasallik bo„lib 

birinchi marta 1993 yilda respublikamizning Sirdaryo hududida aniqlangan. Asosan bu tur 

kasallik tokning barcha yashil qismini zararlashi bilan ajralib turadi. Bu kasallik rivojlanish 

bosqichida dastalab barg tomirlari orasidagi qismlar sarg„ish moysimon, keyinchalik esa qizg„ish 

qo„ng„ir tus oladi. Kasallikning dastalbki belgilari ba‟zi bir holatlarda “Xloroz” kabi belgilarni 

namoyon qiladi [12,13]. Namlikning ko„payishi hisobiga barglarning yuqori qismidagi 

dog„larning ostki tomonida mayin va qalin oq mog„or rivojlanadi. Mazkur yangi yaralma 

kasallik tarqalishi uchun manba hisoblanib ularda sporangiforalar mavjud bo„lib keyinchalik 

qozg„atuvchi sifatida uzumning barg va novdasini zararlovchi sporalarni o„zida saqlab turish 

vazifasini bajaradi. Kasallik novdalarda qo„ng„ir va biroz botiq dog„larni hosil qiladi [14-18]. 

Ko„pincha zamburug„ novdaning uchki qismini zararlaydi va novda o„sishdan to„xtab egrilanadi 

va dog„ qo„ng„ir tus olgach uni nobud qiladi.  

Tabiiyki har qanday o„simlik kasalliklarga qarshi chidamlilik belgilarini namoyon qiladi va 

hayot faoliyatini saqlab qoladi. Lekin yetilgan uzum donalariga zamburug„ zararlangan shingil 

orqali kirib boradi [19-24].  

Zamburug„ namlik yetarli bo„lgan sharoitda har 4-12 kunda yangi sporalar hosil qiladi. U 

keyingi vegetatsiya davrigacha ikki hil holatda saqlanib qoladi  

1. Barg va to„kilgan hazon yaproqlarida  

2. Qisman kurtaklarda mitseliy bilan qishlaydi.  

MUHOKAMA: 

Zosporalarning yetilishi davri ma‟lum oraliqqa ega bo„lmasdan iqlim sharoitiga qarab 12 

oy davomida sporalarni hosil qiladi. Sporalar suv va shamol bilan tarqaladi va daraxt tanasiga 

tushib hivchinlarini tashlaydi va sistaga aylanib o„sadi, murtak naychasi bilan o„simlik tanasiga 

kirib uni zararlaydi. Mazkur zamburug„ jinsiz yo„l bilan ko„payadi va bir mavsumda 7-16 

tagacha avlod beradi. 12-13
o
C da sporangiylardan sporalar chiqishni boshlaydi va o„simlikni 

zararlaydi bu zanburug„ uchun 18-29
o
C harorat optimal 29-30

o
C harorat maksimal hisoblanadi 

[25,26,27,28]. 

Kasallik o„simlikni kuchli zararlaganda barglar to„kilib ketadi va buning natijasida 

o„simlikning qishda sovuqdan saqlanishi uchun asosiy modda qand yetarlicha shakllanmaydi va 

qishda sovuq urishdan nobud bo„ladi. Mevalar zararlangan ustki qism qattiqlashadi va ichidan 

yumshab chirish holati yuzaga keladi va uzum bosh to„kilib tushadi [29,30]. 

XULOSA: 

Mazkur kasallikka qarshi kurashish uchun kasallangan novdalar kuzda kesib tashlanadi va 

1% li Bordo suyuqligi sepiladi, agar barglar 60% to„kilib ketgan bo„lsa 6% li KAS suspenziyasi 

bilan ishlov beriladi. Agarda kuzda bunday choralar ko„rilmagan bo„lsa erta bahorda kurtaklar 

bo„rtishidan oldin 3% li “Bordo” suyuqligi, bo„rtib bo„lgan keyin esa 1 % li “Bordo” suyuqligi 

sepiladi, 3-5 ta barg ko„ringanda 2,5 kg/ga “Ridomil gold” bilan 2 marta har yetti kun oralig„ida 

sepiladi. Gullash davri yakunlanganda 10 kun oralig„ida 2 marta “Sideli” fungutsidi bilan 0,8 

l/ga ishlov berish ham yaxshi samara beradi. 

